
MINUTI

Il-Minuti tal-Laqgħa Nru 61, li saret fit-28 ta’ Ottubru 2025, ġew ikkonfermati.

IĊ-CHAIRPERSON (Onor. Michael Farrugia): Ngħaddu għat-tieni item fuq l-aġenda.


[bookmark: _Hlk139284094]ABBOZZ TA’ LIĠI LI JEMENDA L-ATT DWAR L-IMPIEGI U R-RELAZZJONIJIET INDUSTRIJALI (EMENDA NRU 3)

EMPLOYMENT AND INDUSTRIAL RELATIONS (AMENDMENT NO. 3) BILL

Skont riżoluzzjoni fis-Seduta Nru 391 tat-Tlieta, 21 ta’ Ottubru 2025, il-Kumitat iltaqa’ biex jikkonsidra dan l-Abbozz ta’ Liġi.


Klawsola 2 – Emenda tal-artikolu 2 tal-Att prinċipali.

Clause 2 - Amendment of article 2 of the principal Act.

IĊ-CHAIRPERSON: Is-Segretarju Parlamentari Andy Ellul.

[bookmark: _Hlk102991252][bookmark: _Hlk107305622]ONOR. ANDY ELLUL (Segretarju Parlamentari għad-Djalogu Soċjali): Fit-test Malti ta’ klawsola 2 qed tiġi sostitwita t-tifsira “ħlas” u qed ngħidu li d-definizzjoni “confinement” fit-test Ingliż għandha tiġi mħassra, u minflok tidħol il-kelma “delivery” u qed tidħol it-tifsira l-ġdida tagħha. Il-kelma “confinement” hija meqjusa bħala antikwata anke mill-komunità medika u tirrifletti żminijiet passati ħafna. Għalhekk ħassejna li l-kelma “delivery” tagħmel iktar sens fil-ġurnata tal-lum. Qed ngħidu wkoll li jekk ikun hemm twelid - qed nuża l-kelma “twelid” għax, kif qalulna l-professjonisti mediċi, minn 22 weeks tqala ’l quddiem huwa ż-żmiem li mara tista’ twelled tarbija li tkun vijabbli, jiġifieri li tista’ tgħix – ta’ 22 ġimgħa, anke jekk sfortunatament it-tarbija titwieled mejta, dik il-mara se tkun qed tibbenefika mill-maternity leave. Illum il-ġurnata hemm loophole - nikkoreġi lili nnifsi, lakuna iktar milli loophole - lakuna fejn il-liġi ma tippermettix li mara li twelled tarbija mejta wara 22 ġimgħa tibbenefika minn maternity leave. Allura b’dawn l-emendi dan issa se jkun possibbli. Ovvjament paripassu jsegwi li l-partner, jew il-missier, ikun intitolat igawdi mil-leave għall-missirijiet. 

IĊ-CHAIRPERSON: Iktar rimarki? (Onor. Membri: Le) Il-mistoqsija hi klawsola 2. Dawk favur? (Onor. Membri: Aye) Dawk kontra? Agreed. 

Klawsola 2 għaddiet nem. con. u ġiet ordnata biex issir parti mill-Abbozz ta’ Liġi.


Klawsola 3 – Emenda tal-artikolu 36 tal-Att prinċipali.

Clause 3 - Amendment of article 36 of the principal Act.

IĊ-CHAIRPERSON: Is-Segretarju Parlamentari Andy Ellul.

ONOR. ANDY ELLUL: Sur President, kif spjegajt qabel, fi klawsola 3 il-kelma “confinement” qed tiġi sostitwita bil-kelma “delivery”. Qed nirreferu għal meta jkun hemm it-twelid.

IĊ-CHAIRPERSON: Fil-verżjoni Maltija m’hemmx problemi.

ONOR. ANDY ELLUL: Le, fil-verżjoni Maltija tibqa’ “ħlas”. 

IĊ-CHAIRPERSON: Iktar rimarki? (Onor. Membri: Le) Il-mistoqsija hi klawsola 3. Dawk favur? (Onor. Membri: Aye) Dawk kontra? Agreed. 

Klawsola 3 għaddiet nem. con. u ġiet ordnata biex issir parti mill-Abbozz ta’ Liġi.


Klawsola 1 – Titolu fil-qosor.

Clause 1 – Short title.

IĊ-CHAIRPERSON: Is-Segretarju Parlamentari Andy Ellul.

ONOR. ANDY ELLUL: Sur President, se nipproponi din l-emenda:
“A”	Klawsola 1 għandha tiġi rinumerata bħala subklawsola (1) u minnufih wara għandha tiġi miżjuda s-subklawsola ġdida li ġejja:

“(2) Id-dispożizzjonijiet ta’ dan l-Att għandhom jidħlu fis-seħħ fl-1 ta’ Jannar 2026.”.

“A”	Clause 1 shall be renumbered as sub-clause (1) and immediately thereafter there shall be added the following new sub-clause:
	
“(2) The provisions of this Act shall come into force on 1st January 2026.”.

IĊ-CHAIRPERSON: Rimarki? (Onor. Membri: Le) il-mistoqsija hija l-emenda għal klawsola 1 kif imressqa u moqrija mis-Segretarju Parlamentari Andy Ellul. Dawk favur? (Onor. Membri: Aye) Dawk kontra? Agreed.

L-Emenda “A” għaddiet nem. con. 

IĊ-CHAIRPERSON: Il-mistoqsija hi klawsola 1 kif emendata. Dawk favur? (Onor. Membri: Aye ) Dawk kontra? Agreed.

[bookmark: _Hlk194942253]Klawsola 1, kif emendata, għaddiet nem. con. u ġiet ordnata biex issir parti mill-Abbozz ta’ Liġi.


It-Titolu għadda nem. con. u ġie ordnat biex isir parti mill-Abbozz ta’ Liġi.

IĊ-CHAIRPERSON: Is-Segretarju Parlamentari Andy Ellul.

ONOR. ANDY ELLUL: Sur President, nipproponi li l-Kumitat jawtorizza lill-Iskrivan tal-Kamra biex jikkoreġi xi żbalji tal-ortografija, jagħmel ir-rinumerazzjoni meħtieġa u xi emendi żgħar li jista’ jkun hemm bżonn.

IĊ-CHAIRPERSON: Hawn qbil? (Onor. Membri: Iva)

Il-Kumitat qabel li jawtorizza lill-Iskrivan tal-Kamra biex jikkoreġi xi żbalji tal-ortografija, jagħmel ir-rinumerazzjoni meħtieġa u xi emendi żgħar li jista’ jkun hemm bżonn.

Il-Kumitat qabel ukoll li l-President tal-Kumitat għandu jirrapporta lill-Kamra li l-Abbozz ta’ Liġi msejjaħ “Att sabiex ikompli jemenda l-Att dwar l-Impiegi u r-Relazzjonijiet Industrijali, Kap. 452” għadda mill-istadju tal-Kumitat b’emenda.

IĊ-CHAIRPERSON: Grazzi. Id-diskussjoni fuq dan l-Abbozz ta’ Liġi hija konkluża.

Fit-3.25 p.m. id-diskussjoni fi stadju ta’ Kumitat ta’ dan l-Abbozz ta’ Liġi ġiet konkluża u l-Kumitat aġġorna.

